საქართველოს ეკონომიკისა და მდგრადი განვითარების მინისტრის 

ბრძანება №1-1/32

2012 წლის 5 იანვარი

ქ. თბილისი
„საჯარო სამართლის იურიდიული პირის – საქართველოს ტურიზმის ეროვნული სააგენტოს დებულების დამტკიცების შესახებ” საქართველოს ეკონომიკისა და მდგრადი განვითარების მინისტრის 2010 წლის 28 სექტემბრის №1-1/1564 ბრძანებაში ცვლილების შეტანის შესახებ

„ნორმატიული აქტების შესახებ” საქართველოს კანონის მე-20 მუხლის მე-4 პუნქტის საფუძველზე, ვბრძანებ:
მუხლი 1. „საჯარო სამართლის იურიდიული პირის – საქართველოს ტურიზმის ეროვნული სააგენტოს დებულების დამტკიცების შესახებ” საქართველოს ეკონომიკისა და მდგრადი განვითარების მინისტრის 2010 წლის 28 სექტემბრის №1-1-/1564 ბრძანებით დამტკიცებულ დებულებაში შევიდეს შემდეგი ცვლილება:

1. მე-4 მუხლის მე-3 პუნქტს დაემატოს „ე“ ქვეპუნქტი და ჩამოყალიბდეს შემდეგი რედაქციით: 

 2. „ე) ტურიზმის სასწავლო ცენტრი“.
 მე-4 მუხლს დაემატოს მე-11 პუნქტი და ჩამოყალიბდეს შემდეგი რედაქციით:
 „11.ტურიზმის სასწავლო ცენტრის ამოცანებია: 

ა) ტურიზმის სფეროში ადამიანური რესურსების განვითარების ხელშეწყობა; 

ბ) დაინტერესებულ პირთა მომზადება და პროფესიული განვითარება;

გ) ტურიზმისა და სტუმარმასპინძლობის სფეროში არსებული ლიტერატურის ხელმისაწვდომობის ზრდა;

დ) ტურიზმის სფეროში სხვადასხვა პროექტების განხორციელება”.
მუხლი 2. ბრძანება ამოქმედდეს გამოქვეყნებისთანავე.

მინისტრის მოვალეობის შემსრულებელი

